
Mae Llantarnam Grange yn chwilio am artist/gwneuthurwr i gydweithio 
gyda ni ac aelodau rhai o'n grwpiau rheolaidd i greu celfwaith ar raddfa 
fawr newydd ar gyfer ein Horiel Bwrdd Posteri. Mae'r Bwrdd Posteri 
wedi'i osod ar ochr ein hadeilad, gan edrych dros Ganolfan Cwmbrân a 
maes parcio Glyndŵr sy’n dramwyfa brysur yng nghanol Cwmbrân.  
 
Mae'r prosiect hwn yn cynnwys sesiynau ymgysylltu gyda rhai o'n 
grwpiau celfyddydau ac iechyd, gan gynnwys ein sesiynau tymor hir 
Byw gyda Dementia a Chreu gyda Hyder, ynghyd â gweithio gyda 
phobl o'n cymunedau artistig ehangach. 
 
Bydd rhaid cwblhau'r celfwaith newydd erbyn Dydd Llun 11 Mai 2026, 
gyda digwyddiad agor ar ddydd Sadwrn 13 Mehefin. Ar ôl hyn, bydd yn 
cael ei arddangos am 12 mis. 
 
Hwn fydd ein pedwerydd comisiwn Bwrdd Posteri ac mae'n rhan o 
Llantarnam Grange 60, sef blwyddyn o ddathlu 60 mlynedd o 
greadigrwydd yng Nghwmbrân. Ariennir gan Ymddiriedolaeth Elusennol 
Colwinston. 
 

Bwriwch olwg ar ein celfwaith Bwrdd Posteri blaenorol yma.  
https://llantarnamgrange.com/exhibitions/billboard-gallery/ 

 
Cyfle 
Bydd disgwyl i chi: 

- Ymgysylltu a gweithio gyda phobl yn ein grwpiau rheolaidd, gan 

fynychu a chyflwyno 8 sesiwn o leiaf 

- Gweithio gyda’r cyfranogwyr i lywio a chasglu cyfraniadau ar gyfer 

y celfwaith gorffenedig 

- Cydweithio'n agos â'n Uwch Swyddog Ymgysylltu, Louise Tolcher-

Goldwyn a'n  llawryddion celfyddydau ac iechyd. 

- Creu ffeil ddigidol ar raddfa fawr o'r celfwaith gorffenedig 

- Mynychu'r digwyddiad agor ar ddydd Sadwrn 13 Mehefin 

- Traddodi sgwrs artist gyhoeddus 

 

https://llantarnamgrange.com/exhibitions/billboard-gallery/
https://llantarnamgrange.com/exhibitions/billboard-gallery/

Bydd Llantarnam Grange yn darparu cymorth trwy'r broses gyfan: 

- Darparu cymorth ymgysylltu drwy arbenigedd ein Uwch Swyddog 

Ymgysylltu, Louise Tolcher-Goldwyn a llawryddion celfyddydau ac 

iechyd. 

- Cymorth ariannol i gynhyrchu'r gwaith a chymorth technegol 

- Darparu templed photoshop ar gyfer y celfwaith gorffenedig 

- Trefnu argraffu a gosod y celfwaith 

- Creu deunydd cyhoeddusrwydd yn cynnwys posteri, taflenni, 

tudalen we benodedig a phostiadau cyfryngau cymdeithasol 

- Darparu ffotograffiaeth broffesiynol o'r celfwaith yn ei le 

- Cyd-drefnu dogfennaeth fideo o'r prosiect, a ffilmio’r digwyddiad 

agor gan gwmni cynhyrchu Redbrck 

Bydd yr artist/gwneuthurwr dethol yn derbyn ffi gomisiwn o £2500 am 
ddatblygu'r celfwaith, ynghyd â £2000 yn ychwanegol am 8 sesiwn 
ymgysylltu (£250 y dydd).  
 
Disgwyliwn y bydd o leiaf pedair sesiwn ymgysylltu’n digwydd wrth 
gynhyrchu'r gwaith, ac mae posibilrwydd o gynnal unrhyw sesiwn sy'n 
weddill ar ôl y gosod. Gallai rhai o'r rhain fod yn sesiynau hanner 
diwrnod, gydag amser wedi'i bennu ar gyfer paratoi. 
 
Disgwylir i'r artist/gwneuthurwr dethol dalu eu holl gostau teithio, a'u 
costau deunyddiau personol ar gyfer cynhyrchu'r gwaith, yn cynnwys 
cymorth technegol h.y. ffotograffiaeth ar gyfer creu'r celfwaith digidol.   
Bydd Llantarnam Grange yn talu am gostau’r deunyddiau yn ystod y 
sesiynau ymgysylltu, costau printio a gosod y Bwrdd Posteri, a 
ffotograffiaeth a deunydd cyhoeddusrwydd ychwanegol a'r fideo 
dogfennu. 
 

Cymhwysedd 

Mae'r cyfle hwn yn agored i artistiaid/gwneuthurwyr sy'n byw yng  

Nghymru a thu hwnt. Rhaid i'r artist dethol allu teithio'n ôl a  
blaen i Lantarnam Grange yn rheolaidd i weithio gyda'n grwpiau.  
 

https://www.redbrck.com/


 
Pecyn Cais: Comisiwn Bwrdd Posteri 2026 

 

Dyddiad cau: 9am Dydd Llun 9 Mawrth 

  

 
 
Rydym yn croesawu artistiaid sy'n gweithio mewn unrhyw gyfrwng. Mae 
artistiaid blaenorol wedi defnyddio darlunio, peintio, collage a 
ffotograffiaeth. Bydd rhaid tynnu lluniau proffesiynol o unrhyw weithiau 
ffisegol ar gyfer y celfwaith digidol gorffenedig.   

 

Dyddiadau Allweddol 

- Dyddiad Cau: 9am Dydd Llun 9 Mawrth 

- Dyddiad Cyfweliadau: Dydd Iau 19 Mawrth  

- Dyddiad Cychwyn: Dydd Llun 30 Mawrth 

- Dyddiad Gorffen y Celfwaith: Dydd Llun 11 Mai 

- Digwyddiad Agor: Dydd Sadwrn 13 Mehefin 

Cynhelir Creu gyda Hyder bob dydd Mercher 1-3pm; cynhelir Byw gyda 
Dementia bob dydd Iau 10am-12pm, ac mae’r Cyfarfod Artistiaid yn 
digwydd ar ddydd Mawrth cyntaf y mis. Rhagor o fanylion isod. 
 

Sut gallaf wneud cais? 

Llenwch ein ffurflen gais ar-lein yma. 

https://form.jotform.com/LGAC/billboard-open-call-2026 

 

Mae hyn yn cynnwys 

• 200 o eiriau ynglŷn â'ch ymarfer 

• 500 o eiriau i fynegi eich diddordeb, yn cynnwys: 

o sut fyddech chi'n ymdrin â'r prosiect 

o eich diddordeb mewn cydweithredu a chyd-greu 

o eich diddordeb ac/neu eich profiad yn y celfyddydau ac 

iechyd 

o enghreifftiau o waith perthnasol yn y gorffennol 

• Hyd at 10 delwedd neu ddolennau at eich gwaith 

 

Y maint ffeil mwyaf i'w lanlwytho yw 10MB. 

 

https://form.jotform.com/LGAC/billboard-open-call-2026
https://form.jotform.com/LGAC/billboard-open-call-2026

Byddwch cystal â llenwi eich cais erbyn 9am dydd Llun 9 Mawrth 

Os hoffech ymgeisio mewn fformat gwahanol fel fideo, cysylltwch â ni. 

 

Os oes gennych unrhyw gwestiynau ynglŷn â'r Comisiwn Bwrdd Posteri, 

y broses, neu os hoffech drafod eich cais neu syniadau, cysylltwch â'n 

Swyddog Marchnata a Datblygu, Sophie Lindsey yn: sophie-

lindsey@llantarnamgrange.com 

 

Neu, gallwch ein ffonio ar: 01633 483321 

Mae Sophie yn gweithio'n rhan amser (dydd Mawrth, dydd Mercher, 

dydd Iau 9-4pm) 

 

Rydym yn deall y gall dyddiadau cau fod yn ddychrynllyd ac yn anodd 

eu cyflawni am resymau y tu hwnt i'n rheolaeth. Os teimlwch yr hoffech 

ymgeisio, ond am ba reswm bynnag ni fyddwch yn gallu gorffen mewn 

pryd, cysylltwch â ni fel y gallwn drafod cynllun yn anffurfiol ac yn 

gyfrinachol. 

 
Lwc dda! 
 
Ynglŷn â'n grwpiau 

Be Kind to your Mind yw'r rhaglen ambarél ar gyfer ein gwaith 

celfyddydau ac iechyd. Ei nod yw dod â phobl ynghyd mewn man 

cefnogol sy'n teimlo’n gyffyrddus ac yn ysbrydoledig. Mae'n cynnwys 

dosbarthiadau creadigol wythnosol a sesiynau galw heibio ar gyfer pobl 

sy'n byw gyda dementia, sy’n profi problemau iechyd meddwl ac 

ynysigrwydd cymdeithasol, ynghyd â'r rhai hynny sy'n dyheu am gwmni 

pobl o'r un meddylfryd! Trwy'r gweithgareddau hyn gobeithiwn ein bod 

yn cael effaith ystyrlon ar fywydau bob dydd pobl drwy helpu i leddfu 

gorbryder a straen, a meithrin hyder. Mae'n cynnwys: 

 

mailto:sophie-lindsey@llantarnamgrange.com
mailto:sophie-lindsey@llantarnamgrange.com

Mae Byw gyda Dementia yn rhaglen celf a chrefft wythnosol sy'n 

cefnogi pobl sydd â dementia, yn cynnwys y rhai hynny a ddiagnosiwyd 

dan 60 oed ac oedolion hŷn, eu teulu, ffrindiau a’u gweithwyr cymorth. 

Cychwynnodd yn 2009 mewn cydweithrediad â'r Gymdeithas Alzheimer 

ac elusennau cymorth dementia lleol, ac mae'n hybu archwilio 

deunyddiau trwy ryngweithio cymdeithasol a chefnogaeth gan 

gyfoedion. 

 

Mae'r grŵp wedi cael sesiynau gydag artistiaid gwadd ac wedi cyfrannu 

at arddangosfeydd yn Llantarnam Grange, ysbytai lleol a Chanolfan 

Mileniwm Cymru fel rhan o brosiect yr artist Naseem Syed, Blooming 

Threads of Joy and Hope, 2025. 

 

Cychwynnodd Creu gyda Hyder fel prosiect ymadfer ar ôl covid yn 

2022, ac mae'r dosbarthiadau celf wythnosol hyn ar gyfer pobl sydd â 

chyflyrau iechyd meddwl, fel gorbryder. Ei nod yw magu hyder trwy 

brosiectau creadigol ac mae'n cynnwys cymysgedd o aelodau tymor hir 

a rhai newydd.  

 

Bydd y comisiwn Bwrdd Posteri yn cael cyfle hefyd i ymgysylltu ag 

artistiaid, llawryddion, a phobl ifanc yn ein cymunedau creadigol 

ehangach. Bydd hyn yn cynnwys   

 

Cyfarfod Artistiaid sef grŵp misol lle gall artistiaid ddod at ei gilydd i 

rannu a datblygu syniadau, sgiliau a gwybodaeth. Dan arweiniad 

gwahanol aelodau o'n tîm, mae'r rhain yn cynnwys sesiynau i rannu 

gwaith/gwaith ar y gweill, a sgyrsiau/gweithdai datblygiad proffesiynol. 

Yn y gorffennol mae hyn wedi cynnwys: Cysylltu ag Orielau, Prisio 

Gwaith, Ysgrifennu Datganiad Artistiaid, a Defnyddio'r Cyfryngau 

Cymdeithasol. 

Ffurfiwyd y Panel Cynghori Ieuenctid yn 2021 ac ar hyn o bryd mae'n 

cynnwys 5 person ifanc 16 - 25 oed. Mae'r panel yn cynghori ar 

bolisïau, gweithdrefnau a phob agwedd ar ein rhaglennu, sy’n golygu 

bod eu lleisiau'n rhan hanfodol o'n llywodraethu. Rydym hefyd yn 

rhedeg rhaglen o hyfforddiant a chyfleoedd a gyd-grëwyd ar gyfer yr 

aelodau. Mae aelodau o'r panel wedi mynd yn eu blaen i astudio celf a 

dechrau eu gyrfaoedd creadigol.  

 
  


